
سب سے بڑا بہتان یہ ہے کہ آدمی اپنے باپ کے علاوہ کسی اور
کی طرف اپنی نسبت کرے، یا اپنی آنکھ کو وہ کچھ دکھائے جو

اس نے نہیں دیکھا، یا رسول اللہ صلى الله عليه وسلم کی طرف ایسی بات
منسوب کرے جو آپ نے نہ فرمائی ہو۔

واثلہ بن الاسقع رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”سب سے بڑا بہتان یہ ہے کہ
آدمی اپنے باپ کے علاوہ کسی اور کی طرف اپنی نسبت کرے، یا اپنی آنکھ کو وہ کچھ دکھائے جو اس نے نہیں
دیکھا(یعنی بغیر کچھ دیکھے من گھڑت خواب بیان کرے)، یا رسول اللہ صلى الله عليه وسلم کی طرف ایسی بات منسوب کرے

جو آپ نے نہ فرمائی ہو“۔
[صحیح] [اسے امام بخاری نے روایت کیا ہے۔]

یہ اللہ تعالیٰ پر سخت ترین جھوٹ ہے کہ: آدمی خود کو اپنے حقیقی باپ کے علاوہ کسی اور کی طرف منسوب
کرے یا پھر کوئی دوسرا شخص اسے اس کے باپ کے علاوہ کسی غیر کی طرف منسوب کرے اور وہ اس پر صاد
کرے۔ یہ جھوٹ کی بد ترين قسموں ميں سے ہے۔ اسی طرح اللہ کے نزدیک بد ترین اور سنگین ترین جھوٹ یہ
بھی ہے کہ انسان دعوی کرے کہ اس نے خواب میں کچھ دیکھا ہے حالانکہ اس نے اسے بالکل نہیں دیکھا۔ نیز اللہ
کے نزدیک یہ بھی بد ترین اور سخت ترین جھوٹ ہے کہ آدمی رسول اللہ صلى الله عليه وسلم کی طرف کسی قول یا فعل یا تقریر

کی نسبت کرے حالانکہ آپ صلى الله عليه وسلم سے اس کا کوئی ثبوت نہ ہو۔

https://sunnah.global/hadeeth/ur/show/3633

